
         Nacrt

 Na osnovu Članova 3. i 11. Statuta Društva pisaca BiH, Upravni odbor Društva pisaca BiH (u daljem tekstu Društvo) na sjednici od 00. 00.2010. godine donio je: 

PRAVILNIK O RADU 
MEĐUNARODNE KNJIŽEVNE MANIFESTACIJE "SARAJEVSKI DANI POEZIJE"

Član 1.
Međunarodna književna manifestacija "Sarajevski dani poezije" (u daljem tekstu: Manifestacija) je tradicionalna pjesnička manifestacija koju organizira Društvo pisaca Bosne i Hercegovine, (1962. godine ustanovilo je bivše Udruženje knji​ževnika SRBosne i Hercegovine) u cilju razvijanja mođunarodne književne saradnje, razmjene i afirmacije bosanskohercegovačke književnosti u našoj zemlji i u svijetu. Posredstvom manifestacionog i radnog dijela ove Manifestacije ostvaruju se kontakti knji​ževnih stvaralaca sa publikom u Sarajevu i BiH, kontakti književnika Bosne i Hercegovine sa književnicima iz svijeta, sa pre​vodiocima, izdavačima i drugim kulturnim poslenicima, izmje​njuju se informacije o književnom i kulturnom, životu, afirmiše se književno naslijeđe i kulturna tradicija, prezentira savremeno književno stvaralaštvo, i podstiče osmišljenija i sistematičnija međusobna saradnja i razmjena. 
Boravak stranih književnika u našoj sredini prilika je da se potpunije upo​znaju sa savremenom literaturom i književnom baštinom naroda BiH, sa našom kulturom i istorijom, kao i prilika da se mi upoznama sa literaturama čiji su oni reprezentanti  .
Član 2.
Program Manifestacije realizuje se tokom cijele godine, susre​tima sa čitateljstvom, književnim radionicama, tematiziranim književnim skupovima, promotivnim književnim programima, književnim nastupima kojima se obilježavaju značajni datumi književne i  kulturne baštine u našoj zemlji i svijetu, zatim  kojima se afirmiše savremena književnost naroda  BiH u zemlji i inostranstvu, a njen centralni i međunarodni dio održava se u prvoj polovini mjeseca maja u Sarajevu i drugim mjestima u BiH.

Član 3.
Društvo pisaca BiH je  1999. godine ustanovilo   književno priznanje Bosanski stećak, koje svake godine dodjeljuje Međunarodna književna manifestacija Sarajevski dani poezije, istaknutom inostranom književniku, prilikom svečanog zatvaranja ove tradicionalne književne manifestacije.  Priznanje se dodjeljuje u skladu sa posebnim Pravilnikom o dodjeli priznanja „Bosanski stećak.“

Član 4.
Manifestacija ima međunarodni karakter, a finansira se udruživanjem budžetskih sredstava koja se izdvajaju posre​dstvom Ministarstva civilnih poslova Vijeća ministara BiH, federalnog i kantonalnih ministarstava za kulturu i sport i ministarstava za obrazovanje i nauku, Uprave Grada Sarajeva, općina, Fondacije za izdavaštvo/nakladništvo, međunarodnih institucija i fondacija za podršku kulturnim i obrazovnim projektima, participacijom institucija za međunarodnu naučno-tehničku i kulturno-prosvjetnu saradnju BiH za dio troškova stranih učesnika i participa​cijom opštinskih odjela za  kulturu onih sredina u kojima se programi van Sarajeva, realizuje. Sredstva za ovu manifestaciju mogu izdvajati i udruživati privredni subjekti i druge institucije u okviru neposredne saradnje, na osnovu posebnih sporazuma, a u cilju obogaćenja kulturnog života u svojoj radnoj i životnoj, sredini.
Član 5.
U okviru programa Manifestacije ostvaruje se odgovarajuća izdavačka djelatnost. Izdavački programi Manifestacije uključuju se u izdavačke programe Društva pisaca BiH (u daljem tekstu: Društva) i spadaju u domen rada Progra​mskog savjeta (u daljem tekstu: Savjet) Manifestacije, Orga​nizacionog odbora (u daljem tekstu: Odbor) i Upravnog odbora Društva pisaca BiH.
Član 6.
Prilikom utvrđivanja liste učesnika Manifestacije, organizator se direktno obraća društvima i udruženjima književnika stranih zemalja da delegiraju svoje predstavnike ili izravno pojedinim piscima, kao i posredstvom stranih ambasada i fondacija stranih zemalja u BiH, institucija za međunarodnu kulturnu saradnju sa zemljama sa kojima BiH ima potpisan protokol o kulturnoj razmjeni i saradnji.
Član 7.
Manifestacija ima Programski savjet i Organizacioni odbor, čije članove imenuje Upravni odbor Društva, Izvršnog rukovodioca (koje poslove po funkciji obavlja sekretar Društva pisaca), zatim Koordinatora/prevodioca manifestacije i urednike/koordinatore pojedinih programa u honorarnom angažmanu, za koje, na prijedlog Izvršnog rukovodioca / sekretar Društva i Programskog savjeta saglasnost daje Upravni odbor Društva.    
Član 8.
Programski savjet Manifestacije imenuje Upravni odbor na prijedlog Predsjednika Društva, a u njegov sastav ulaze ugledni bosanskohercegovački pisci, u pravilu  članovi Društva, književni prevodioci, u vezi s čim treba voditi računa i o odgovarajućoj nacionalnoj i polnoj zastupljenosti u ovim tijelima.
Član 9.
Programski savjet Manifestacije je organ koji kreira umjetničku i sadržajnu koncepciju i okvirni program Manifestacije, usmjeravajući ih u duhu zajedničkog interesa, temeljnih dokumenata, važećih pravilnika  i odluka Upravnog odbora, kao i društvenih stavova iz oblasti kulture, zasnovanih na principima ravnopravnosti naroda BiH, njegovanju kulturne i književne tradicije i međunarodne kulturne saradnje i miroljubive međunarodne koegzistencije. 

Član 10.
Organizacioni odbor je izvršni operativni organ Manifestacije, a imenuje ga Upravni odbor Društva pisaca BiH na prijedlog Predsjednika Društva. U Odbor i komisije koje on može da obrazuje biraju se knji​ževnici, kulturni i javni radnici, predstavnici kulturnih institu​cija  BiH, kantona, Federacije, Grada Sarajeva, kao i predstavnici sufinansijera, koji neposredno realizuju pogram Manifestacije.
Član 11.
Savjet i Odbor Manifestacije konstituišu se izborom predsjednika i zamjenika predsjednika iz svojih redova, a shodno principima književno-stvaralačkog ugleda i stručnosti.
Član 12.
Mandat članova Programskog savjeta i Organizacionog odbora i njihovih predsjednika je dvije godine, s mogućnošću izbora u dva uzastopna  mandata. Odluku o obnavljanju mandata Programskog savjeta i Organizacionog odbora donosi Upravni odbor Društva pisaca BiH.
Član 13.
Sekretar Društva pisaca je po funkciji Izvršni rukovodilac Manifestacije i član Savjeta i Odbora. Mandat sekretara Društva i njegove kompetencije utvrđene su Statutom Društva pisaca i (Sistematizacijom poslova i radnih zadataka Stručne službe Društva pisaca BiH).

Član 14.
Upravni odbor Društva pisaca BiH razmatra, i verifikuje prijedlog programa rada Manifestacije i finansijski plan. Program i plan dostavlja se u rokovima predviđenim za izradu godišnjih pla​nskih dokumenata sufinansijerima, najka​snije 45 dana prije početka Manifestacije. Upravni odbor razmatra i usvaja izvještaj o radu i finansijski izvještaj Manifestacije i dostavlja ih svim sufinansijerima, najkasnije 90 dana nakon održavanja Manifestacije.
Član 15.
Upravni odbor imenuje odgovornog urednika i članove redakcionog odbora izdanja Manifestacije. Mandat odgovornog urednika i članova redakcionog odbora je dvije godine sa mogu​ćnošću izbora i u narednom mandatu, o čemu odluku donosi Upravni odbor.
Član 16.
Administrativno-finansijske, organizacione i tehničke poslove realizacije programa i organizacije Manifestacije obavlja Stručna služba Društva pisaca u BiH, u skladu sa svojim personalnim i tehničkim mogućnostima, kojom rukovodi sekretar, koji je ovlašten da, po potrebi, angažira vanjske saradnike na planu organizaciono-tehničkih i drugih poslova u  cilju uspješne pripreme i realizacije Manifestacije.
Član 17.
Za realizaciju programa i za finansijsko-materijalno poslovanje Manifestacije odgovoran je Organizacioni odbor i Izvršni rukovodilac.
Član 18.
Materijalni troškovi i druge obaveze vezane za pripremu i realizaciju Manifestacije izmiruju se iz namjenskih sred​stava.
Član 19.
Finansijska sredstva za pripremu i realizaciju programa Manifestacije vode se posebno u finansijako-računovodstve​nom sistemu poslovanja Društva pisaca BiH, pod naznakom: Međunaro​dna književna manifestacija "Sarajevski dani poezije".
Član 20.
Pored zbirnog izvještaja o finansijskom poslovanju, stručna služba Društva dužna je, na zahtjev učesnika u finansiranju Manifestacije, predočiti i parcijalne izvještaje, odnosno pokazatelje o namjenskom utrošku sredstava iz svakog pojedinog izvora finansiranja.
Član 21.
Društvo pisaca BiH je dužno da, nakon realizacije programa Manife​stacije i izrade i usvajanja izvještaja o finansijskom poslovanju, sredstva koja, eventualno, preostanu namjenski usmjeri za prip​remu i realizaciju programa Manifestacije za narednu godinu.
Član 22.
Manifestacija ima svoj memorandum: Međunarodna književna manifestacija "Sarajevski dani poezije" - International Literary Manifestation "Sarajevo Poetry Days", a koristi pečat: Društvo pisaca u Bosni i Hercegovini Sarajevo.
Član 23.
       Ovaj pravilnik stupa na snagu sa danom usvajanja na sjednici Upravnog odbora.
